LIGJ
Nr.9572, daté 3.7.2006

PER AUTORITETIN E MBIKEQYRJES FINANCIARE

Né mbéshtetje té neneve 78 dhe 83 pika 1 té Kushtetutés, me propozimin e Késhillit t&¢ Ministrave,

KUVENDI
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Objekti i ligjit
Objekt i Kkétij ligji éshté pércaktimi i rregullave pér Krijimin, pérgjegjésité dhe funksionimin e
Autoritetit té Mbikéqyrjes Financiare, gé né vijim do té quhet “Autoriteti”.

Neni 2
Fusha e veprimtarisé sé Autoritetit

Fusha e veprimtarisé sé Autoritetit éshté rregullimi dhe mbikéqyrja:

a) e tregut té titujve dhe té veprimtarisé sé kétij tregu, ku pérfshihen veprimtarité e subjekteve té
lidhura me investime né tituj e qé veprojné né kété treg;

b) e tregut té sigurimeve dhe e veprimtarisé sé kétij tregu, ku pérfshihen té gjitha veprimtarité e
sigurimit, té risigurimit, ndérmjetésimit dhe operacionet gé rrjedhin nga kéto veprimtari;

C) e tregut té pensioneve suplementare dhe té veprimtarisé sé kétij tregu, ku pérfshihen té gjitha
veprimtarité e sigurimit té pensioneve suplementare, t€ ofruara nga institutet private té pensioneve
suplementare;

¢) e veprimtarive té tjera financiare jobankare, sipas pércaktimeve té béra nga ligjet e vecanta té
fushés, gé né vijim do té quhen “tregje financiare jobankare”.

KREU Il
STATUSI, STRUKTURA DHE ADMINISTRIMI | AUTORITETIT

Neni 3
Statusi i Autoritetit

Autoriteti éshté person juridik publik, i pavarur, me seli né Tirané, i specializuar pér té rregulluar e
mbikéqyrur veprimtaring e subjekteve, gé ushtrojné njé ose disa nga veprimtarité e pérmendura né nenin 2
té kétij ligji.

Autoriteti, pér veprimtariné gé ushtron, né pérputhje me kété ligj, raporton né Kuvend.

Neni 4
Bordi i Autoritetit

Organi vendimmarrés i Autoritetit &shté Bordi, i cili pérbéhet nga 7 anétaré, nga té cilét 1 kryetar,
2 nénkryetaré dhe 4 anétaré té tjeré.

Neni 5
Kérkesat pér t’u eméruar anétar i Bordit

Anétarét e Bordit jané:

1. Shtetas shqiptaré.

2. Me arsim té larté ekonomik, juridik ose té lidhur me shkencén e aktuaréve.

3. Me pérvojé té paktén 3-vjecare né njérén nga kéto fusha ose né disa prej tyre té marra sé bashku:
a) financé-kontabilitet;

b) administrim i shogérive tregtare;

c) késhillim ligjor i shogérive tregtare;

¢) hartim legjislacioni;

d) shkencé e aktuaréve;

dh) sigurime shogérore dhe pensione.

4. Me integritet moral dhe profesional.

5. Té paangazhuar né funksione drejtuese partiake.

6. Té pashpallur si té dénuar penalisht, me vendim gjykate té formés sé preré.

7. Kur plotésojné kérkesat e dispozitave ligjore pér konfliktin e interesave.

Kryetari dhe nénkryetarét e Bordit nuk mund té ushtrojné veprimtari tjetér me pagesé, me
pérjashtim té mésimdhénies, veprimtarive kérkimore-shkencore apo pjesémarrjes né organizata vendase
apo ndérkombétare, gé kané lidhje me veprimtariné e Autoritetit.

Katér anétarét e tjeré té Bordit mund té jené té punésuar me kohé té ploté né detyra té tjera, por
nuk lejohen té jené anétaré t¢ mé shumé se 1 bordi apo organi vendimmarrés té ndonjé autoriteti tjetér
mbikéqyrés.

Cdo anétar i Bordit ka detyrimin té deklarojé pérpara Kryetarit t¢ Kuvendit, né lidhje me rrethanat
e parashikuara né kété nen.

Neni 6
Emérimi i anétaréve té Bordit

Anétarét e Bordit emérohen nga Kuvendi.

Kryetari, dy nénkryetarét dhe 2 prej anétaréve té Bordit emérohen nga Kuvendi, me propozimin e
Késhillit t&¢ Ministrave. Njé anétar i Bordit emérohet nga Kuvendi, me propozimin e Komisionit
Parlamentar pér Céshtjet Ligjore, Administratén Publike dhe té Drejtat e Njeriut. Njé anétar i Bordit
emérohet nga Kuvendi, me propozimin e Komisionit Parlamentar pér Ekonominé dhe Financat.

Ministri i Financave, Késhilli Mbikéqyrés i Bankés sé Shqipérisé, si dhe Késhilli Kombétar i
Kontabilitetit kané té drejté t’i propozojné Késhillit t&é Ministrave nga njé kandidat pér anétar té Bordit té
Autoritetit. Kandidati i propozuar nga Banka e Shqipérisé nuk mund té jeté anétar i Késhillit Mbikéqyrés té
Bankés sé Shqipérisé. Kandidati i propozuar nga Késhilli Kombétar i Kontabilitetit nuk mund té jeté anétar
i Késhillit Kombétar té Kontabilitetit. Késhilli i Ministrave, né bazé té dy kandidaturave té veta, si dhe té
kandidatéve té propozuar nga Ministri i Financave, Késhilli Mbikéqyrés i Bankés sé Shqipérisé dhe
Késhilli Kombétar i Kontabilitetit, harton propozimet pér Kuvendin.

Né propozim pércaktohet edhe funksioni gé kandidatét do té kené né Bordin e Autoritetit. Né rastin
e nénkryetaréve, né propozim pércaktohet edhe departamenti gé do té drejtojé secili prej tyre.

Kuvendi, me vendimin e emérimit té secilit prej nénkryetaréve, pércakton edhe departamentin, gé
do té drejtojé secili prej tyre.

Neni 7
Mandati i anétaréve té Bordit

Mandati i Kryetarit, i dy nénkryetaréve dhe i anétaréve té bordit éshté 5 vjet. Né rastet kur mandati
i Kryetarit, nénkryetarit ose anétarit ka pérfunduar, secili prej tyre géndron né detyré deri né castin e
zgjedhjes sé anétaréve té rinj. Njé muaj para pérfundimit té mandatit t&€ ¢cdo anétari t& Bordit, Autoriteti
lajméron me shkrim Kuvendin, i cili fillon praktikat pér zgjedhjen e anétarit té ri.

Anétarét e Bordit té Autoritetit t& Mbikéqgyrjes Financiare mund té rizgjidhen pér njé mandat té
dyté pas pérfundimit t&¢ mandatit t& tyre. Kryetari i Bordit t& Autoritetit t¢ Mbikéqyrjes Financiare, pas
pérfundimit t€ mandatit nuk mund té rizgjidhet pér njé mandat té dyté né detyrén e Kryetarit té Bordit.

Né pérfundim té mandatit, anétari i Bordit nuk mund té punésohet pér njé periudhé dyvjecare apo
té pérfshihet né shérbime me pagesé, té drejtpérdrejté ose té térthorté, nga ndonjéri prej subjekteve té
mbikéqyrura nga Autoriteti.

Individi, gé ka gené i eméruar né detyrén e Kryetarit ose té nénkryetarit té€ Bordit dhe i ka mbaruar
mandati, pas largimit nga detyra, kur nuk éshté i punésuar, pérfiton pér njé vit nga e drejta pér shpérblim né
vlerén e pagés gé ka pasur, kur ka gené né detyré. Nga kjo e drejté nuk pérfiton individi i rieméruar anétar i
Bordit, si dhe ai gé éshté liruar nga detyra, sipas parashikimeve té nenit 8 té kétij ligji.

Neni 8

Lirimi nga detyra i anétarit té Bordit

Kuvendi vendos lirimin nga detyra té anétarit té Bordit pérpara afatit té parashikuar né paragrafin e
paré té nenit 7 té kétij ligji, né rastet kur:

a) jep doréhegjen;

b) béhet fizikisht i paafté pér t& pérmbushur detyrén, pér té cilén éshté eméruar, pér mé shumé se 3
muaj;

c) pér shkak té rrethanave té reja nuk respektohen kérkesat e parashikuara né pikat 5 e 6 té
paragrafit té paré té nenit 5, si dhe kushtet e parashikuara né paragrafét e dyté, té treté dhe té katért té nenit
5 té kétij ligji;

¢) né rast t& mungesés pa arsye né mé shumé se tri mbledhje radhazi;

d) gjaté ushtrimit té funksioneve vepron né kundérshtim me detyrimin pér ruajtijen e
konfidencialitetit;

dh) pér shkak té paaftésisé profesionale apo neglizhencés i shkakton dém Autoritetit ose imazhit té
tij si institucion i pavarur;

e) humbet nénshtetésiné shqiptare.

Propozimi pér lirimin nga detyrara té anétarit té Bordit i paragitet Kuvendit nga veté Bordi ose nga
secili prej institucioneve, gé kané té drejtén e propozimit té anétaréve té Bordit, si dhe nga institucione té
tjera publike, funksioni i té cilave éshté i lidhur me até t€ Autoritetit. Né propozimin pér largimin e anétarit
pércaktohen arsyeja dhe provat né lidhje me rastin. Kuvendi mund té vendosé pezullimin e anétarit nga
funksioni deri né pérfundimin e procesit té verifikimit dhe t& marrjes sé vendimit. Kuvendi, pas shqyrtimit,
vendos lirimin ose jo nga detyra té anétarit.

Né rast té lirimit nga detyra té ndonjérit prej anétaréve té Bordit pérpara afatit, anétari tjetér
emérohet me té njéjtén proceduré, si¢ éshté eméruar anétari gé lirohet, pér periudhén deri né pérfundim té
mandatit té anétarit gé lirohet.

Neni 9
Kompetenca né miratimin e strukturés dhe té pagave té Autoritetit

Paga mujore e Kryetarit t¢ Bordit, e nénkryetaréve dhe shpérblimi pér anétarét e tjeré, gé nuk
kryejné funksione ekzekutive né Autoritet, miratohet nga Kuvendi, me propozimin e Bordit t& Autoritetit.

Struktura e Autoritetit miratohet nga Kuvendi, me propozimin e Bordit té Autoritetit.

Autoriteti, pérvec njésive té tjera, éshté i pérbéré nga 2 departamente kryesore. Emértimi i kétyre
departamenteve dhe i njésive té tjera té Autoritetit pércaktohet né pérputhje me strukturén e Autoritetit.

Bordi miraton rregulloren pér organizimin e brendshém administrativ, funksionet e vecanta dhe
pérgjegjésité e departamenteve dhe té drejtorive, procedurat e komunikimit ndérmjet tyre, si dhe
pérgjegjésité e népunésve dhe té punonjésve té tjeré.

Neni 10
Mbledhjet e bordit

Mbledhjet e Bordit thirren me nismén e Kryetarit ose me kérkesén e secilit prej anétaréve drejtuar
Kryetarit té Bordit. Bordi mblidhet té€ paktén njé heré né muaj pér té diskutuar dhe vendosur pér rendin e
dités.

Mbledhjet e Bordit drejtohen nga Kryetari dhe, né mungesé, nga njéri prej nénkryetaréve té
autorizuar prej tij.

Mbledhja e Bordit éshté e vlefshme kur jané té pranishém té paktén 4 anétarg.

Vendimet e Bordit jané té vlefshme kur votojné pro té paktén 4 anétaré.

Né votim nuk lejohet abstenimi.

Pér cdo mbledhje mbahet procesverbal, i cili nénshkruhet nga té gjithé anétarét e pranishém né
mbledhje. Vendimet e Bordit nénshkruhen nga Kryetari dhe nga nénkryetari pérgjegjés pér ¢éshtjen, pér té
cilén éshté marré vendimi. Né rast se vendimi éshté i natyrés sé pérgjithshme, ai nénshkruhet nga Kryetari
dhe nga té dy nénkryetarét.

Bordi miraton rregulloren pér funksionimin dhe mbajtjen e procesverbalit t& mbledhjes.

Neni 11

Transparenca né veprimtaring e Autoritetit

Bordi njofton publikisht politikat dhe praktikat gé ndjek pér zbatimin e dispozitave ligjore dhe
nénligjore, si dhe arsyet e ndryshimit té tyre.

Politika gé ndjek pér zbatimin e dispozitave, sipas paragrafit t€ paré té kétij neni, pérfshijné edhe
mjetet e zgjedhura nga Autoriteti dhe té pérdorura né ményré té pavarur prej tij, gjaté pérmbushjes sé
objektivave té kétij ligji.

Autoriteti miraton rregulloren pér procedurat e vénies né dispozicion té publikut té
dokumentacionit gé disponon, si dhe afatet e kushtet pér mbajtjen e kopjeve té njésuara té kétij
dokumentacioni.

Bordi miraton rregulloren pér ményrén dhe afatet e botimit té tyre, si dhe pér hartimin dhe
funksionimin e fages sé Autoritetit né internet.

KREU Il1
OBJEKTIVAT, KOMPETENCAT E AUTORITETIT DHE TE DREJTAT E BORDIT

Neni 12
Objektivat e Autoritetit

Né pérmbushjen e funksioneve dhe t& kompetencave té parashikuara né kété ligj, Autoriteti
udhéhiget nga kéta objektiva:

1. Mbrojtja e interesave té investitoréve dhe té personave té siguruar.

2. Nxitja e géndrueshmérisé, transparencés dhe besueshmérisé sé tregjeve financiare jobankare.

3. Sigurimi i respektimit té ligjit.

Neni 13
Objekti i veprimtarisé sé Autoritetit

Autoriteti me strukturat e veta ka si objekt té veprimtarisé:

1. Rregullimin e veprimtarisé sé subjekteve t€ mbikéqgyrura, népérmjet hartimit té akteve
nénligjore, té parashikuara nga ky ligj dhe nga ligjet e fushés, si dhe botimin e udhézimeve e materialeve
shpjeguese.

2. Sigurimin e mbikéqyrjes shtetérore mbi tregun e titujve, tregun e sigurimeve, skemat e
pensioneve suplementare dhe veprimtari té tjera financiare jobankare, té cilat rregullohen e funksionojné né
pérputhje me ligjet né fuqi.

Né ushtrimin e kompetencave té parashikuara né nenin 2 té kétij ligji, Autoriteti ka té drejta té
plota pér:

a) miratimin, léshimin apo refuzimin e licencave pér subjektet, qé kérkojné té ushtrojné veprimtari
né njérin prej tregjeve financiare jobankare;

b) vézhgimin dhe organizimin e mbikéqyrjes sé subjekteve, gé ushtrojné veprimtari né njérin prej
tregjeve financiare jobankare. Subjektet, qofshin kéta individé apo persona, fiziké ose juridiké, gé ushtrojné
veprimtarité e pérmenduara né nenin 2 té kétij ligji, né vijim do té quhen “subjekte t&é mbikéqyrura”.

¢) ndjekjen e zbatimit té kétij ligji dhe té akteve nénligjore, té dala né zbatim té tij e té ligjeve té
fushés dhe té akteve nénligjore, té dala né zbatim té tyre dhe zbatimin e masave shtrénguese.

Neni 14
Kompetencat e Bordit

Bordi ka kéto kompetenca:

1. Harton, né pérputhje me strukturén, rregullat pér pérshkrimin dhe géllimin e punés sé ¢do
departamenti dhe njésie.

2. Harton dhe miraton parimet bazé té veprimtarisé sé tij.

3. Harton dhe miraton rregulla dhe udhézime té parashikuara né ligj.

4. Shpérndan udhézues té shkruar pér interpretimin dhe zbatimin e ligjeve, gé rregullojné fushén e
veprimtarisé dhe té akteve nénligjore, té dala né zbatim té tyre.

5. Miraton formatin e licencave, qé I&shohen pér ushtrimin e veprimtarive té mbikéqgyrura nga

Autoriteti.

6. Léshon, refuzon, pezullon apo heq licencat pér ushtrimin e veprimtarisé né njérin prej tregjeve
financiare jobankare, té mbikéqyrura nga Autoriteti. Né zbatim té késaj kompetence, Bordi:

a) miraton ose refuzon, né pérputhje me afatet, kushtet dhe procedurat e parashikuara né
legjislacionin né fuqi pér titujt, prospektusin pér ofertén publike ose pér regjistrimin e emetimeve té reja pér
shitje, sipas rregullave té tregut té titujve;

b) mbikéqyr zbatimin e vendimeve té pérkohshme apo pérfundimtare pér botimin e ofertave
publike té titujve;

¢) miraton licencat e individéve apo té personave fiziké ose juridiké, gé kérkojné té ushtrojné
veprimtari né tregun e titujve, pérfshiré kétu veprimtari, si treg titujsh, tregtaré té titujve, regjistrues,
depozitaré, ndérmjetés apo késhilltaré investimesh, si dhe té subjekteve té tjera té pérfshira né treg;

¢) miraton licencat e shogérive, gé kérkojné té ushtrojné veprimtari, si administrues té fondeve té
investimit dhe licencat pér ushtrimin e veprimtarisé si shogéri investimi;

d) jep pélgimin pér statutin, organet e larta drejtuese, si dhe ndryshimet e statutit t& shogérive, gé
kérkojné té ushtrojné veprimtari né tregun e titujve, pérpara se té paragiten né gjykaté;

dh) miraton, né pérputhje me ligjin gé rregullon veprimtariné e sigurimit, té risigurimit dhe
ndérmjetésimit né sigurime dhe risigurime, licencat pér ushtrimin e veprimtarisé sé sigurimit e té
veprimtarisé sé ndérmjetésimit né sigurime dhe operacionet gé rrjedhin drejtpérdrejt nga kéto veprimtari;

e) shqyrton kérkesat pér zgjerim veprimtarie, t€ béra nga subjektet e licencuara;

€) shqyrton kérkesat pér ushtrim veprimtarie jashté territorit t& Republikés sé Shqipérisé, si dhe ato
pér hapjen e zyrave té pérfagésimit té shogérive té huaja gé ushtrojné veprimtari té lidhura me objektin e
funksionimit té Autoritetit;

f) shgyrton kérkesat pér transferim portofoli, si dhe pér dhénien né sipérmarrje té disa prej
funksioneve té shogérisé sé sigurimit;

g) miraton bashkimin ose ndarjen e shogérive té licencuara té sigurimit;

gj) miraton organet e larta drejtuese, statutin e shogérive té sigurimit dhe ndryshimet né statut,
pérpara se ai té paragitet pér miratim né asamblené e pérgjithshme té aksioneréve;

h) shqyrton kérkesat pér pjesémarrje influencuese né shogérité e sigurimit dhe né investimet e
kapitalit té shogérive té sigurimit;

i) miraton likuidimin vullnetar dhe vendos fillimin e procedurave té falimentimit pér shoggérité e
sigurimit;

j) miraton organet e larta drejtuese, statutin dhe ndryshimet né statutin e shogérive, qé kérkojné té
ushtrojné veprimtari si institute private pensionesh, pérpara regjistrimit té tyre né gjykaté;

k) ndérmerr masa korrigjuese, té pérshtatshme dhe né kohén e duhur, né rastet kur shogéria e
sigurimit apo e risigurimit nuk arrin nivelin e kérkuar té aftésisé paguese ose kur vérehen raste té
mosplotésimit té aftésisé paguese, si¢ éshté pércaktuar né legjislacionin né fuqi pér fushén e sigurimeve dhe
té risigurimeve;

I) miraton udhézues metodologjiké, formén e kontratés sé sigurimit, lista, tipe shkresash dhe
dokumente te tjera pér veprimtariné e instituteve private té pensioneve;

II) miraton rregulloret e instituteve private té pensioneve suplementare dhe ndryshimet né kéto
rregullore, si dhe kontrollon zbatimin e tyre;

m) miraton llojin, formén dhe pérmbajtjen e raporteve, gé i paragiten Bordit nga subjektet e
licencuara;

n) miraton transferimin e paketés kontrolluese té subjekteve t& mbikéqyrura.

7. Kufizon ose ndalon investimet e shogérisé sé sigurimit dhe té shoqérisé sé risigurimit, kur
vértetohet se investimet nuk jané né pérputhje me raportet rregullatore t€ vendosura apo kur rrezikojné
pozicionin financiar té shogérisé.

8. Shqyrton, brenda 1 muaji nga paraqgitja e kérkesés, kushtet e pérgjithshme dhe té vecanta té
kontratés sé sigurimit, gé shogéria e sigurimit kérkon té hedhé né treg.

9. Miraton pasqyrat financiare té shogérive té sigurimit dhe té shogérive té risigurimit.

10. Miraton dhe shpérndan standarde kontabél dhe formatet e njoftimit financiar, té& detyrueshme
pér t’u zbatuar nga té licencuarit.

11. Miraton listén e ekspertéve kontabél, gé¢ mund ta ushtrojné kété funksion né shogérité qé
veprojné né tregjet financiare jobankare.

12. Merr vendim pér rastet e parashikuara né ligj, pér fillimin e procedurave té falimentimit pér
subjektet e mbikéqyrura dhe kur kjo parashikohet nga ligji, eméron likuidatorin.

13. Miraton politikén e pagave dhe té shpérblimeve té népunésve dhe té té punésuarve té tjeré té
Autoritetit.

14. Merr vendime pér lidhjen e memorandumeve té bashképunimit dhe shkémbimit té
informacionit me autoritete brenda dhe jashté vendit, né funksion té veprimtarisé sé Autoritetit.

15. Diskuton periodikisht raportet pér veprimtariné e departamenteve kryesore té Autoritetit.

16. Miraton projektbuxhetin dhe raportin vjetor té Autoritetit.

17. Miraton, brenda muajit gershor té ¢do viti, raportin pér industring, né lidhje me gjendjen dhe
perspektivén e tregut, t€ mbikéqyrur nga Autoriteti.

18. Miraton, né rregulloret pér procedurat e brendshme administrative, afatet pér paragitjen e
céshtjeve pér shqyrtim.

19. Miraton manualet e inspektimit.

20. Pércakton politikat e mbikéqyrjes, té kontrollit té subjekteve t&€ mbikéqyrura dhe té& zhvillimit
té tregut financiar jobankar.

21. Vendos pér blerjen e shérbimit té késhillimit nga eksperté té fushés.

22. Miraton rregulla pér emérimin dhe shkarkimin e népunésve dhe punonjésve té tjeré té
administratés.

23. Kompetenca té tjera, té parashikuara nga ky ligj apo nga ligjet e fushés.

Vendimet e marra jané objekt ankimimi né gjykateé.

Vendimet administrative té Bordit botohen né format e vendosura nga Bordi pér botimin e
njoftimeve zyrtare.

Neni 15
Kompetencat e Kryetarit té Bordit

Kryetari i Bordit kryen edhe funksionin e drejtorit t& pérgjithshém ekzekutiv. Ai organizon dhe
administron veprimtariné e Autoritetit dhe té administratés sé kétij Autoriteti, me pérjashtim té
veprimtarive, gé jané né kompetencé té nénkryetaréve apo anétaréve té tjeré té Bordit, sipas parashikimeve
té kétij ligji dhe té akteve ligjore e nénligjore né fuqi.

Kryetari i Bordit ka kéto detyra:

1. Pérfagéson Autoritetin.

2. Thérret dhe drejton mbledhjet e Bordit.

3. Bashkérendon punén e nénkryetaréve.

4. Propozon raportin e pagave té népunésve e té punonjésve té tjeré té administratés.

5. Organizon, drejton dhe kontrollon veprimtariné e administratés.

6. Organizon punén pér pérgatitjen dhe paraqgitjen pér miratim para Bordit té projektbuxhetit.

7. Organizon punén pér zbatimin e buxhetit, mbylljen e vitit financiar dhe raportin financiar, si dhe
i paraget ato pér miratim pérpara Bordit.

8. Nénshkruan kallézimet penale, né rastet e zbulimit té t& dhénave pér veprime ose mosveprime,
gé pérbéjné vepér penale.

9. Shkémben té dhéna me Bankén e Shqipérisé, me institucione e agjenci té tjera geveritare, me
autoritete dhe administrata vendore, me organizata jofitimprurése, gé ushtrojné veprimtari té lidhura me
tregjet financiare jobankare, té mbikéqyrura nga Autoriteti, si dhe subjektet e mbikéqyrura.

10. Né bashképunim me Bankén e Shqipérisé, me urdhér té pérbashkét urdhéron kryerjen e
inspektimeve né bankat depozitare pér veprimtarité e subjekteve té licencuara nga Autoriteti e gé ushtrojné
veprimtari né njérin prej tregjeve financiare jobankare, té€ mbikéqyrura nga Autoriteti.

11. | kérkon Bankés sé Shqipérisé t& ndérmarré inspektime me objekt té caktuar né bankat e nivelit
té dyté, né pérputhje me ligjin “Pér bankat”, si dhe vé né dijeni pér rezultatet e kontrollit.

12. Ngre komitete késhillimore, gé ta mbéshtesin gjaté ushtrimit té funksioneve.

Neni 16
Kompetencat e nénkryetaréve

Kompetencat e nénkryetaréve pércaktohen né rregullat pér pérshkrimin e punés, té miratuara nga
Bordi.

Nénkryetarét e Bordit, sipas pércaktimit té dhéné né vendimin e emérimit, jané secili drejtues i
njérit prej dy departamenteve kryesore té Autoritetit. Brenda kompetencave ligjore, nénkryetari organizon,
drejton dhe pérgjigjet pér punén e departamentit gé drejton.

Neni 17
Kompetencat e anétaréve, gé nuk kané funksione ekzekutive

Katér anétarét e Bordit, t& cilét nuk kryejné funksione drejtuese né Autoritet, kur kérkohet
shqyrtimi i njé c¢éshtjeje t€ vecanté, lidhur me mangési apo shkelje té vérejtura gjaté veprimtarisé sé
Autoritetit dhe té strukturave té tij, funksionojné si komitete kontrolli. Kéta anétaré shqyrtojné
dokumentacionin dhe pérgatisin raporte té hollésishme, té cilat ia paagesin Bordit. Nése vértetohen shkelje
apo mangési, raporti pérmban rekomandime pér masat gé duhen marré.

Komiteti i kontrollit mund té emérojé njérin nga anétarét e vet si raportues, i cili shqyrton apelimet
dhe ankesat ndaj vendimeve té Bordit.

Raportuesi gézon té gjitha té drejtat pér té kryer inspektim té ploté rreth ¢éshtjes. Pér vendimet e
apeluara, raportuesi pérgatit raporte té hollésishme dhe ia paraget ato Bordit. Nése vértetohen shkelje apo
mangési, raporti pérmban rekomandime pér masat gé duhen marré pér rregullimin e gjendjes.

Bordi shgyrton raportin e paragitur dhe vendos pér masat e propozuara nése ka té tilla.

Kuvendi vendos, nése éshté e nevojshme, caktimin e auditit té jashtém té Autoritetit.

Neni 18
Procedura e ekzekutimit té té drejtave té Bordit dhe té strukturave té Autoritetit

Né ushtrimin e té drejtave té Bordit dhe té strukturave té tjera té Autoritetit, anétarét e Bordit dhe
népunésit e ngarkuar pér mbikéqyrjen gézojné, né pérputhje me procedurat e parashikuara né kété ligj dhe
me detyrén e ngarkuar, kéto té drejta:

1. Kérkojné nga subjektet e mbikéqgyrura dhe subjektet e tjera, gé kané vepruar né kundérshtim me
dispozitat e kétij ligji apo té ligjeve gé rregullojné tregjet e fushés, shpjegime me shkrim, dokumentacion,
pérfshiré kopje té certifikuara dokumentesh, té dhéna, si dhe verifikojné dokumentacionin dhe raportimet e
béra. Dokumentacioni dhe té dhénat e shkruara duhet té jené né gjuhén shqipe.

2. Marrin té dhéna pér fondet dhe asetet, pérfshiré titujt, né pronési té subjekteve té mbikéqyrura.

3. Inspektojné llogarité, dokumentet tregtare dhe ¢do dokumentacion tjetér, gé ka lidhje me
transanksionet e kryera.

4. Kryejné verifikime né palé té treta, té cilat pérfshijné vetém shqyrtimin e asaj pjese té
dokumentacionit apo té veprimtarisé sé palés sé treté, gé ka lidhje me céshtjen pér té cilén éshté inspektuar
subjekti i mbikéqyrur.

5. U kérkojné paléve té treta té dhéna, dokumentacion, pérfshiré kopje té certifikuara, té njésuara té
dokumenteve, deklarata mbi llogarité dhe ¢do té dhéné tjetér té nevojshme pér realizimin e verifikimeve.

6. Marrin pjesé né mbledhjet e organizuara nga strukturat drejtuese dhe kontrolluese té subjekteve
té mbikéqgyrura.

Pér zbatimin e procedurave té mbikéqyrjes, nénkryetari pérgjegjés pér subjektin e mbikéqyrur
mund t’i kérkojé Bordit emérimin e ekspertéve té jashtém, né pérputhje me kérkesat specifike té miratuara
nga Bordi. Shpenzimet, né kété rast, pérballohen nga subjekti i mbikéqyrur.

Me kérkesé té Kryetarit t& Bordit, bankat jané té detyruara &, pér subjektet e mbikéqyrura, t’i
japin Autoritetit t¢ dhéna pér numrat dhe kodet e llogarive ekzistuese apo té€ mbyllura, si dhe datén e
transanksionit té fundit té kryer.

Té gjitha té dhénat dhe dokumentet, gé pérbéjné shkelje té kétij ligji, té cilat kané né pérmbajtjen e
tyre emrin e personit, gé éshté marré me hartimin e tyre, u dorézohen paléve té treta nga Kryetari i Bordit
vetém me miratimin paraprak té personit né fjalé, me pérjashtim té rasteve kur ligji e parashikon ndryshe.

Policia, prokuroria dhe té gjitha autoritetet e tjera shtetérore detyrohen gé, brenda kompetencave té
tyre, t¢ ndihmojné Autoritetin dhe punonjésit e tij pér pérmbushjen e detyrave gjaté ushtrimit té
funksioneve mbikéqgyrése.

Né kuadér té ushtrimit t€ kompetencave té ngarkuara nga ky ligj, Autoriteti mund té ndérmarré
inspektime té pérgjithshme, né bashképunim me organet e tatim-taksave.

Anétarét e Bordit t& Autoritetit, si dhe népunésit e tjeré té administratés sé tij nuk jané financiarisht
pérgjegjés pér démet, qé mund té shkaktojné gjaté ushtrimit té veprimtarisé inspektuese, me pérjashtim té
rasteve kur ata kané kryer njé krim apo kané kryer veprime té géllimshme.

Neni 19
Inspektimi

Inspektimi ushtrohet nga népunésit e Autoritetit, sipas pércaktimit té béré né urdhrin e nénshkruar
nga Kryetari ose, né mungesé dhe me autorizimin e I&shuar prej tij, nga njéri prej nénkryetaréve. Inspektimi
béhet me ose pa lajmérim.

Népunésit e urdhéruar, né pérputhje me paragrafin e paré té kétij neni, inspektojné pér:

1. Respektimin e dispozitave ligjore e nénligjore né fugi, gé rregullojné veprimtariné e tregjeve
financiare jobankare.

2. Parandalimin dhe identifikimin e shkeljeve.

Pér ushtrimin e inspektimit, subjekti i mbikéqyrur éshté i detyruar t’u sigurojé népunésve té
Autoritetit kushte normale pune, si dhe t’u ofrojé dokumentacion ose ¢do té dhéné tjetér, té shkruar né
gjuhén shqipe.

Népunésit e administratés sé Autoritetit, para fillimit té procedurave té inspektimit, jané té detyruar
té paragesin urdhrin e pérmendur né paragrafin e paré té kétij neni.

Subjekti i mbikéqyrur éshté i detyruar t’u ofrojé Autoritetit dhe administratés sé tij:

a) mjetet e nevojshme pér inspektim, nése i kérkohet kjo, si dhe t’u pérgjigjet pyetjeve né mjediset
e Autoritetit;

b) personat e kontaktit, nga radhét e té punésuarve, pér té ndihmuar né kryerjen e inspektimit;

¢) hyrje pa limit né mjediset e zyrave;

¢) té gjitha llogarité, dokumentacionin tregtar dhe ¢do dokumentacion tjetér t& nevojshém, pér té
pércaktuar faktet dhe rrethanat, né lidhje me céshtjet pér té cilat kryhet inspektimi;

d) pas njé kérkese paraprake, fotokopjet e llogarive dhe té€ dokumenteve té tjera, ku té shénohet me
shkronja shtypi “E njéjté me origjinalin”, si dhe data dhe nénshkrimi i personit té autorizuar nga personi i
inspektuar.

Raporti pér ¢do inspektim pérgatitet né dy kopje dhe nénshkruhet nga népunési i Autoritetit, qé
kryen inspektimin, si dhe i paragitet pér kundérfirmé personit qé pérfagéson subjektin e mbikéqyrur.

KREU IV
ADMINISTRATA E AUTORITETIT TE MBIKEQYRJES

Neni 20
Organizimi dhe detyrimet

Veprimtaria e Autoritetit mbéshtetet nga njé administraté, gé funksionon né pérputhje me
rregulloren e brendshme té pérshkrimit té€ punés dhe me rregulloret e tjera pér funksionimin e administratés,
té cilat miratohen nga Bordi, sipas propozimit té Kryetarit.

Marrédhéniet e punés me népunésit dhe punonjésit e tjeré té késaj administrate rregullohen sipas
Kodit té Punés.

Nuk mund té punésohen né strukturat e Autoritetit persona:

a) té dénuar me vendim gjykate té formés sé prerg;

b) té cilét jané ortaké apo aksioneré té subjekteve té mbikéqyrura;

c) gé kané gené anétaré té organeve drejtuese té subjekteve t&€ mbikéqyrura né dy vitet e fundit;

¢) gé kané lidhje familjare me personat e parashikuar né shkronjén *“c” té kétij neni, me anétarét e
Bordit apo me punonjés té tjeré té administratés, me té cilét kané lidhje hierarkike;

d) gé jané punonjés me kohé té pjesshme apo té ploté né subjektet e mbikéqyrura;

dh) gé nuk gézojné integritet moral dhe profesional dhe pér té cilét jané marré masa disiplinore pér
cenim té rregullave té etikés.

Neni 21
Shpérblimi i administratés

Rregullat e brendshme pér raportet e pagave, pagat mujore té punonjésve té Autoritetit dhe
shpérblimet pércaktohen nga Bordi, sipas propozimit té Kryetarit, né pérputhje me aktet ligjore e nénligjore
gé rregullojné kété fushé.

KREU V
DEKLARIMI | KONFLIKTIT TE INTERESIT

Neni 22
Konflikti i interesit

Anétarét e Bordit dhe népunésit e Autoritetit jané té detyruar té béjné deklarimin e pasurisé né
castin e marrjes sé detyrés, si dhe mé tej, sipas dispozitave ligjore né fuqi.

Anétarét e Bordit nuk marrin pjesé né procedurat e diskutimit, votimit dhe vendimmarrjes, nése
kané interes té drejtpérdrejté apo té térthorté pér ¢éshtjen, interes i cili cenon paanésing e tyre né vendimet
gé do té merren, si dhe me géndrimet zyrtare.

Népunési i Autoritetit nuk merr pjesé né inspektime ndaj subjekteve té mbikéqgyrura nése ka
interesa, té drejtpérdrejté apo té térthorté, pér céshtjen pér té cilén kryhet inspektimi, interes i cili cenon
paanésiné e tyre.

Anétarét e Bordit dhe népunésit e Autoritetit, nése vérejné se ndodhen pérpara rastit té parashikuar,
pérkatésisht, né paragrafin e dyté ose té treté té kétij neni, béjné deklaratat me shkrim pér kété fakt dhe
térhigen nga shqyrtimi i ¢éshtjes.

Né rast se vérehet se megjithése jané ndodhur pérpara rastit t€ pérmendur, pérkatésisht, né
paragrafin e dyté apo té treté té kétij neni dhe nuk kané béré deklarimin pérkatés e pér pasojé nuk jané
térhequr nga shqyrtimi i ¢éshtjes, ndaj tyre merret masa e lirimit ose e largimit nga detyra. Masa e lirimit
ose e largimit nga detyra nuk ndikon né vendimet e marra deri né até cast.

KREU VI
KODI ETIK, PROFESIONALIZMI DHE KONFIDENCIALITETI

Neni 23
Kodi etik dhe profesionalizmi

Anétarét e Bordit, népunésit dhe punonjésit e tjeré té Autoritetit, gjaté ushtrimit té veprimtarisé,
zbatojné kodin e etikés dhe standardet profesionale, té miratuara nga Bordi, sipas propozimit té Kryetarit.

Kur vérehen shkelje té kodit té etikés, merren masa disiplinore deri né lirimin ose largimin nga
detyra.

Neni 24
Konfidencialiteti

Té dhénat, qé i vihen né dispozicion Autoritetit pér veprimtariné e subjektit t& mbikéqyrur,
klasifikohen “Informacion konfidencial” nése pérhapja e tyre cenon interesat tregtaré ose emrin e miré té
subjektit.

Nuk jané informacione konfidenciale té dhénat tregtare, té siguruara nga subjekti i mbikéqyrur,
detyrimi pér botimin e té cilave éshté parashikuar nga ky ligj apo nga ligje té tjera. Klasifikimi i
informacionit béhet me rregullore té brendshme, té miratuar nga Bordi.

Anétarét e Bordit, népunésit dhe punonjésit e tjeré t& Autoritetit jané té detyruar t’i ruajné dhe té
mos i shpérndajné informacionet konfidenciale.

Pér rastet kur vértetohen shkelje té detyrimeve té parashikuara né kété nen, merren masa
administrative deri né lirimin nga detyra, pér anétarét e Bordit, ose largimin nga detyra, pér népunésit e
tjeré t& Autoritetit.

Neni 25
Pérfundimi i trajtimit si informacion konfidencial

Informacioni i klasifikuar konfidencial nuk trajtohet mé si i tillé me kalimin e tre viteve nga casti
kur i éshté dorézuar Autoritetit. Ky afat mund té zgjatet me vendim té Bordit.

Béjné pérjashtim nga respektimi i afatit té parashikuar né paragrafin e paré té kétij neni rastet kur
ky informacion kérkohet nga:

1. Autoritetet gjygésore, né pérputhje me aktet ligjore e nénligjore né fugi.

2. Autoritetet mbikéqyrése bankare apo shérbimet inteligjente, sipas kritereve dhe kushteve té
parashikuara né marréveshje té pérbashkéta.

3. Autoritetet mbikéqyrése té vendeve té tjera, gé ushtrojné veprimtari té njéjté ose té ngjashme
me até té Autoritetit, né bazé té marréveshjeve té pérbashkéta pér shkémbim té dhénash, kur kéto autoritete:

a) sigurojné té paktén té njéjtin nivel konfidencialiteti pér té dhénat qé dérgohen;

b) bien dakord gé, me kérkesé té Autoritetit, t€ véné né dispozicion té njéjtén té dhéné;

c) kané arsye pér kérkesén pér informacion.

Né dhénien e kétij informacioni zbatohen dispozitat ligjore pér té dhénat personale.

Té dhénat e marra nga subjekti i mbikéqyrur mund t’i rijepen atij né ¢do kohé.

KREU VII
FINANCIMI DHE BUXHETI | AUTORITETIT

Neni 26
Financimi dhe buxheti

Autoriteti éshté institucion i pavarur, gé kryesisht financohet nga burimet e veta, por, pér ¢do
diferencé ndérmjet burimeve té fondeve dhe shpenzimeve té veprimtarisé, Autoriteti i Mbikéqyrjes
financohet nga Buxheti i Shtetit deri né castin kur té€ ardhurat jané té mjaftueshme pér té siguruar
funksionimin normal té tij. Pjesa e financimit nga Buxheti i Shtetit miratohet nga Kuvendi i Republikés sé
Shqipérisé, si pjesé e pavarur e Buxhetit té Shtetit. Teprica e buxhetit pér vitin financiar kalon né té
ardhurat e Buxhetit té Shtetit, brenda 4 muajve pas mbylljes sé vitit financiar, me pérjashtim té fondeve té
destinuara pér investimet, té cilat jané né proces.

Té ardhurat né buxhetin e Autoritetit krijohen nga:

1. Pagesat sipas nenit 27.

2. Té ardhurat nga sanksionet né zbatim té legjislacionit né fuqi pér fushén e tregjeve financiare
jobankare.

3. Shitjet e botimeve periodike.

4. Financimet nga Buxheti i Shtetit.

5. Burime té tjera dhe veprimtari té lejuara nga ky ligj dhe nga legjislacioni né fuqi pér tregjet
financiare jobankare.

Pasqyrat financiare té té ardhurave dhe té shpenzimeve hartohen né pérputhje me dispozitat ligjore
né fuqi.

Autoriteti, pér pérdorimin e fondeve t& veta, u nénshtrohet dispozitave ligjore pér prokurimet
publike.

Neni 27
Pagesat

Autoriteti mbledh pagesa pér:

1. Dhénien e licencave pér ushtrimin e veprimtarive, né pérputhje me ligjin “Pér letrat me vleré”,
ligjin “Pér veprimtariné e sigurimit, té risigurimit dhe ndérmjetésimit né sigurime dhe risigurime” dhe ligjin
“Pér pensionet suplementare dhe institutet private té pensioneve”.

2. Miratimin e prospektit té ofertés publike.

3. Miratimin e vendimit t¢ mbledhjes sé pérgjithshme té aksioneréve, pér vénien né likuidim té njé
shogérie, gé ushtron veprimtari si institut pensionesh.

4. Miratimin e lejes shtesé pér ushtrim té veprimtarive, gé pérfshijné njé tip té ri ose paketé té re
sigurimi.

5. Shoqggérité e sigurimit, si kontribute né masén deri né 1,5 pér qind té primeve bruto, té arkétuara
nga veprimtaria e sigurimit dhe risigurimit té jojetés dhe kuotave té fituara nga veprimtaria e sigurimit dhe
risigurimit té jetés. Prime bruto, té arkétuara nga veprimtaria e sigurimit dhe risigurimit té jojetés dhe
kuotat e fituara nga veprimtaria e sigurimit dhe risigurimit té jetés, certifikohen nga auditi i jashtém, i
pavarur, i shogérisé sé sigurimit. Rakordimi i kontributeve té késaj pike, sipas shifrave té certifikuara nga
auditi i jashtém, i pavarur, kryhet brenda 30 ditéve nga nénshkrimi i certifikatés sé auditimit.

6. Shogérité e pensioneve suplementare si prim vjetor, i cili duhet té jeté né njé pérgindje té
caktuar, jo mé shumé se 1,5 pér gind e kontributeve.

7. Rishikimin e dokumentacionit pér botimin e deklaratave apo té njoftimeve pér céshtjet e

pérmendura né pikat 1, 2, 3 dhe 4 té kétij paragrafi.

Lista e pagesave miratohet me ligj nga Kuvendi.

Pagesa, pér efekte tatimore, raportohet si njé llogari shpenzimesh té subjektit t& mbikéqyrur.

Kryetari i Bordit nxjerr urdhrin pér mbledhjen e pagesave, gé u ka kaluar afati i likuidimit.
Ankimimi i vendimit t€ Bordit nuk e pezullon ekzekutimin e tij. Pagesat, nése vlerésohen té tepérta, i
kthehen subjektit t¢ mbikéqyrur.

KREU VIII
KONTABILIZIMI DHE KONTROLLI | VEPRIMTARISE SE AUTORITETIT

Neni 28
Raportimi dhe kontrolli

Brenda muajit prill té vitit pasardhés, Autoriteti i paraget Kuvendit:

1. Raportin vjetor pér veprimtariné e tij.

2. Deklarimin pér gjendjen financiare vjetore.

3. Raportin pér realizimin e planit té buxhetit.

Raporti vjetor pér veprimtariné e Autoritetit, pérvec té dhénave gé mund té kérkohen nga Kuvendi,
pérmban té dhéna pér:

1. Pérshtatshmériné e infrastrukturés ligjore té tregut financiar t€ mbikéqyrur.

2. Vendimet e marra pér dhénien e licencave, miratimet dhe aktet e tjera individuale
administrative, té nxjerra né pérputhje me kété ligj, refuzimin e léshimit té licencave apo té kérkesave té
tjera, gé i jané paragitur Autoritetit, regjistrimet e béra né regjistra, vendimet e ankimuara té Bordit dhe, né
ményré té hollésishme, ankimimet e vendimeve té Bordit, té cilat jané pranuar nga gjykata.

3. Rezultatin e inspektimeve té subjekteve té mbikéqyrura.

4. Politikat e ndjekura pér vénien né dijeni té publikut, si dhe ato té bashképunimit té brendshém e
ndérkombétar.

5. Organizimin, financimin dhe politikat pér pérzgjedhjen e népunésve dhe té punonjésve té tjeré.

6. Té dhéna té tjera, sipas vendimit té Bordit.

KREU IX
REGJISTRAT E AUTORITETIT

Neni 29
Regjistrat

Autoriteti mban regjistra té hapura pér publikun pér:
. Shogérité, gé ushtrojné veprimtarité si tregje té titujve (bursa).
. Shogérité publike dhe emetuesit e tjeré té titujve.
. Shoqérité e investimit.
. Shogérité administruese té fondeve té investimit dhe institutet private té pensioneve.
. Fondet e investimit.
. Tregtarét e titujve dhe késhilltarét e investimeve.
. Shogérité e sigurimeve.
. Agjentét e sigurimeve.
. Shogérité gé ushtrojné veprimtari si institute private té pensioneve.
Bordi, me propozimin e Kryetarit, miraton regjistra té tjeré dhe procedura pér regjistrimin fillestar,
mbajtjen dhe ruajtjet e regjistrave, si dhe procedurat gé sigurojné miréfunksionimin e regjistrit, si njé sistem
informativ i ploté.

O©oo~NO UL WNPEF

) KREU X
GRUPI KESHILLIMOR | STABILITETIT FINANCIAR (GKSF)

Neni 30
Funksionimi i GKSF-sé

Grupi Késhillimor i Stabilitetit Financiar, mé poshté GKSF, krijohet si njé njési késhillimore gé:

1. Asiston né zhvillimin e politikave té pérbashkéta, né bashképunimin dhe bashkérendimin e
veprimeve té anétaréve té késhillit sa heré gé éshté e nevojshme té kryhen inspektime né subjektet e
mbikéqyrura.

2. Siguron shkémbimin e informacionit ndérmjet anétaréve té grupit.

3. Asiston né ruajtjen, stabilitetin dhe zhvillimin e tregjeve financiare né Republikén e Shqipériseé.

4. Asiston né pérmirésimin dhe rritjen e efikasitetit té kontrollit mbi pjesémarrésit e tregjeve
financiare.

Anétaré t&¢ GKSF-sé jané:

- Ministri i Financave;

- Kryetari i Bordit t& Autoritetit;

- Guvernatori i Bankés sé Shqipériseé.

Me ftesé t¢ GKSF-sé, né mbledhjet e tij mund té marré pjesé edhe Kryetari i Komisionit
Parlamentar pér Ekonominé dhe Financat dhe persona té tjeré.

GKSF-ja i bén secilit prej pérfagésuesve rekomandime dhe propozime, gé kané si géllim
pérmirésimin e praktikave té plotésimit dhe zgjerimit té infrastrukturés ligjore pér tregjet financiare.

Té drejtén pér té thirrur mbledhjen e GKSF-sé e ka ¢do anétar.

Mbledhjet e GKSF-sé kryesohen nga Ministri i Financave. Mbledhja e paré e GKSF-sé thirret nga
Ministri i Financave brenda tre muajve nga hyrja né fuqi e kétij ligji.

KREU XI
SANKSIONET ADMINISTRATIVE

Neni 31
Gjobat

Cilido person, gé pengon Autoritetin e Mbikéqyrjes, strukturat e tij ose népunésit e autorizuar té
administratés sé tij né ushtrimin e kompetencave té pércaktuara nga ky ligj ose nga ¢do akt tjetér, dénohet
me gjobé nga 50 000 (pesédhjeté mijé) leké deri né 75 000 (shtatédhjeté e pesé mijé) leké dhe, né rast
pérséritjeje té shkeljes, nga 80 000 (tetédhjeté mijé) leké deri né 100 000 (njégind mijé) leké.

Cdo shkelje, sipas paragrafit t& paré té kétij neni, e kryer nga persona gé jané ortaké ose aksioneré
té personit juridik, gé kané funksione drejtuese té personit juridik apo nga ortaké té vetém té njé shogérie
tregtare, dénohet me gjobé nga 100 000 (njégind mijé) leké deri né 125 000 (njéqgind e njézet e pesé mijé)
leké dhe né rast pérséritjeje té shkeljes, nga 130 000 (njéqind e tridhjeté mijé) leké deri né 150 000 (njéqind
e pesédhjeté mijé) leké.

Sanksionet administrative, té vendosura nga Bordi, sipas kétij neni, dhe njoftimi pér vendimin e
marré nénshkruhen nga Kryetari i Bordit. Ankimimi né rrugé gjygésore nuk e pengon ekzekutimin e
vendimit té Bordit.

KREU XIllI
KOMPETENCA E AUTORITETIT PER ZBATIMIN E MASAVE ADMINISTRATIVE

Neni 32
Pérdorimi i masave administrative

Bordi, pér parandalimin apo ndérprerjen e veprimeve gé pérbéjné shkelje té ligjit dhe té akteve
nénligjore né zbatim té tij, parandalimin apo ndérprerjen e pasojave té rénda té shkeljeve té ligjit dhe né
rastet e pengesave pér ushtrimin e veprimtarisé mbikéqyrése té Autoritetit, mund té miratojé vendime pér
subjektet e mbikéqyrura, té cilat duhet té trajtojné ményrén qé duhet té ndjekin subjektet e mbikéqyrura pér
té korrigjuar situatén apo pér té parandaluar démin. Kéto vendime pércaktojné afate pér kryerjen e
ndryshimeve apo korrigjimin e veprimeve, si dhe mund té parashikojné detyrimin pér ndryshimin e
administratoréve ose té drejtuesve, né rastet kur vérehen veprime né kundérshtim me ligjin.

Autoriteti mund ta véré né dijeni publikun pér masat e marra né zbatim té paragrafit té paré té kétij
neni.

KREU Xl

DISPOZITA KALIMTARE

Neni 33
Pérfundimi dhe transferimi i kompetencave

Né datén e hyrjes né fuqi té kétij ligji, pérfundojné kompetencat vendimmarrése:

1. Té Komisionit té Letrave me Vlerg, té krijuar me ligjin nr.8080, daté 1.3.1996 “Pér letrat me
vleré”, té ndryshuar.

2. Té Autoritetit Mbikéqyrés té Sigurimeve, té krijuar me ligjin nr.9268, daté 29.7.2004 “Pér
organizimin dhe funksionimin e Autoritetit Mbikéqyrés té Sigurimeve” , té ndryshuar.

3. Té Inspektoratit té Instituteve Private t& Pensioneve, té krijuar me ligjin nr.7943, daté 1.6.1995
“Pér pensionet suplementare dhe institutet private té pensioneve”, té ndryshuar.

Mijetet, burimet e té ardhurave, arkivat, detyrimet dhe kompetencat e tjera t¢ Komisionit té Letrave
me Vleré, té Autoritetit Mbikéqyrés té Sigurimeve dhe Inspektoratit té Institutive Private té Pensioneve, i
kalojné Autoritetit t¢ Mbikéqgyrjes Financiare. Ky proces pérfundon né castin e shkrirjes sé administratés sé
tri institucioneve té para.

Tarifat e zbatuara deri tani nga Komisioni i Letrave me Vleré, Autoriteti i Mbikéqyrjes sé
Sigurimeve dhe Inspektorati i Instituteve Private té Pensioneve mbeten né fugi dhe zbatohen nga Autoriteti
deri né miratimin e pagesave, sipas nenit 27 té kétij ligji.

Neni 34
Emérimi i anétaréve té Bordit té paré

Brenda 5 ditéve nga hyrja né fugi e kétij ligji, institucionet pérgjegjése paragesin né Kuvend
propozimet pér anétarét e Bordit.

Brenda 10 ditéve nga marrja e propozimeve, Kuvendi eméron anétarét e Bordit.

Emérimi i anétaréve té Bordit té paré béhet sipas afateve t& méposhtme:

1. Kryetari 5 vjet.

2. Njéri prej nénkryetaréve 5 vjet dhe tjetri 4 vjet, sipas pércaktimit té béré né vendimin e
emérimit.

3. Anétarét, pérkatésisht njéri 5 vjet, njéri 4 vjet dhe dy té tjerét nga 3 vjet, sipas pércaktimit té
béré né vendimin pér emérimin e tyre.

Kryetari thérret mbledhjen e paré té Bordit brenda 7 ditéve nga emérimi. Mbledhja e paré e Bordit
organizohet né mjediset e pércaktuara né lajmérimin e thirrjes sé béré nga Kryetari.

Neni 35
Mbarimi i funksioneve dhe shkrirja e administratave té Komisionit té Letrave me Vleré, Autoritetit
Mbikéqyrés té Sigurimeve dhe Inspektoratit té Instituteve Private té Pensioneve

Me hyrjen né fuqi té kétij ligji pushojné sé vepruari organet vendimmarrése té& Komisionit té
Letrave me Vleré, Autoritetit Mbikéqyrés té Sigurimeve dhe Inspektoratit té& Instituteve Private té
Pensioneve, si dhe pérfundon mandati i anétaréve té zgjedhur ose t&€ eméruar né organet vendimmarrése té
kétyre institucioneve.

Licencat dhe vendimet e tjera individuale administrative, té Iéshuara deri né datén e miratimit té
kétij ligji nga organet e pérmendura né paragrafin e paré té kétij neni, mbeten né fuqi.

Brenda 2 muajve nga hyrja né fuqi e kétij ligji, shkrihen administratat e Komisionit té Letrave mé
Vleré, té Autoritetit Mbikéqyrés té Sigurimeve dhe té Inspektoratit té Instituteve Private té Pensioneve.
Gjaté késaj periudhe, Kryetari, sipas procedurave té miratuara nga Bordi, fillon punén pér rekrutimin e
népunésve dhe té punonjésve té tjeré té Autoritetit, duke trajtuar me pérparési t€ punésuarit né kéto
institucione. Gjaté késaj periudhe, personat qé ushtrojné funksione ekzekutive né kéto administrata nuk
kané mé asnjé kompetencé vendimmarrése pér léshimin e licencave apo zgjerimin e tyre. Ata jané
pérgjegjés pér dorézimin te Kryetari i Autoritetit t& mjeteve, burimeve té té ardhurave, arkivave dhe
detyrimeve té tjera, té pérmendura né paragrafin e fundit té nenit 33 té kétij ligji.

Népunésit e Komisionit té Letrave me Vleré, té€ Autoritetit Mbikéqyrés té€ Sigurimeve dhe
Inspektoratit té Instituteve Private t& Pensioneve, té cilét nuk do té rekrutohen nga Autoriteti, pérfitojné té
drejtat e parashikuara nga ligji *“Statusi i népunésit civil”.

Neni 36
Caktimi i pagave, shpérblimeve dhe strukturés pér vitin e paré financiar

Struktura e Autoritetit, paga e Kryetarit, e nénkryetarit dhe shpérblimi i anétaréve té tjeré té Bordit
pér vitin 2006 caktohen nga Késhilli i Ministrave brenda 7 ditéve nga hyrja né fugi e kétij ligji.

Neni 37
Buxheti i Autoritetit pér vitin e paré financiar té veprimtarisé

Buxheti i Autoritetit pér vitin 2006 hartohet mbéshtetur né buxhetin e Komisionit té Letrave me
Vlerg, Autoritetit Mbikéqyrés té Sigurimeve dhe Inspektoratit té Instituteve Private t& Pensioneve.

Ngarkohet Ministri i Financave té béjé ndryshimet e nevojshme pér pérgatitjen e buxhetit té vitit
2006 pér Autoritetin e Mbikéqyrjes Financiare.

KREU XIV
DISPOZITA TE FUNDIT

Neni 38
Terminologjia

Né kété ligj, termat kané té njéjtin kuptim si né ligjet gé rregullojné secilin prej tregjeve financiare
jobankare, gé jané objekt i mbikéqyrjes nga Autoriteti.
Né kété ligj, termi “tituj” ka té njéjtin kuptim me termin “letra me vleré”.

Neni 39
Hartimi i rregulloreve té Autoritetit

Bordi, brenda dy muajve nga mbledhja e tij e paré, harton dhe miraton rregulloren e parashikuar né
paragrafin e katért té nenit 9 té kétij ligji.

Bordi, brenda 6 muajve nga mbledhja e tij e paré, harton dhe miraton rregulloret e tjera pér
drejtimin e pérditshém té institucionit.

Neni 40
Shfuqizime

Ligji nr.9268, daté 29.7.2004 “Pér organizimin dhe funksionimin e Autoritetit Mbikéqyrés té
Sigurimeve”, shfugizohet.

Aktet nénligjore, té dala né zbatim té ligjeve nr.8080, daté 1.3.1996 “Pér letrat me vleré”, té
ndryshuar, nr.9267, daté 29.7.2004 “Pér veprimtariné e sigurimit, t& risigurimit dhe ndérmjetésimit né
sigurime dhe risigurime”, té ndryshuar, dhe nr.7943, daté 1.6.1995 “Pér pensionet suplementare dhe
institutet private té pensioneve”, té ndryshuar, gé bien né kundérshtim me kété ligj, shfugizohen.

Té gjitha aktet nénligjore, té miratuara nga autoritetet e rregulluara nga ligjet e pérmendura né
paragrafin e dyté té kétij neni, brenda 6 muajve nga hyrja né fuqi e kétij ligji, shfugizohen.

Bordi i Autoritetit t& Mbikéqyrjes Financiare, brenda 6 muajve nga hyrja né fugi e kétij ligji,
rishqyrton dhe miraton té gjitha aktet nénligjore, té cilat miratoheshin nga autoritetet e rregulluara nga ligjet
e pérmendura né paragrafin e dyté té kétij neni.

Neni 41
Ndryshimet né ligjin nr.8080, daté 1.3.1996 “Pér letrat me vleré”, té ndryshuar

Né ligjin nr.8080, daté 1.3.1996 “Pér letrat me vleré* té ndryshuar, té béhen kéto ndryshime:
1. Kudo né ligj fjala “Komision” zévendésohet me fjalén “Autoriteti”.

2. Kreu Il dhe Kreu X shfugizohen.

3. Pikat 2, 3 dhe 4 té nenit 64 shfugizohen.

4. Neni 67 shfugizohet.

Neni 42

Ndryshimet né ligjin nr.7943, daté 1.6.1995 “Pér pensionet suplementare dhe institutet private té
pensioneve”, té ndryshuar

Né ligjin nr.7943, daté 1.6.1995 “Pér pensionet suplementare dhe institutet private té pensioneve”,
té ndryshuar, béhen kéto ndryshime:

1. Pikat 4 e 5 té nenit 1 shfugizohen.

2. Né pikén 10 té nenit 1 dhe kudo né ligj, ku éshté pérdorur, termi “depozitémarrés” zévendésohet
me termin “depozitar”.

3. Né nenin 19 fjala “inspektorét” zévendésohet me fjalét “népunési i urdhéruar”.

4. Kudo né ligj fjala “leje” zévendésohet me fjalén “licencé”.

5. Kudo né ligj emértesa “Inspektorat "zévendésohet me emértesén “Autoriteti”.

6. Kreu XI shfugizohet.

Neni 43
Hyrja né fuqi

Ky ligj hyn né fugi 15 dité pas botimit né Fletoren Zyrtare.

Shpallur me dekretin nr.4988, daté 21.7.2006 té Presidentit t& Republikés sé Shqipérisé, Alfred
Moisiu

